
ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե (այսուհետ՝ Կոմիկտե) է դիմել «Հիդրոօդերևութաբանության և մոնիթորինգի կենտրոն» ՊՈԱԿ–ի տնօրենը  (այսուհետ՝ Կազմակերպություն), հայտնելով, որ Հայաստանի Հանրապետության կառավարության 06.03.2025 թվականի N 262-Ն որոշման հիմքով «Հիդրոօդերևութաբանության և և մոնիթորինգի կենտրոն ՊՈԱԿ-ին անհատույց օգտագործման է տրամադրվել քաղաք Երևան, Արաբկիր Կիևյան փողոց թիվ 8 հասցեում գտնվող արհեստանոցի շենքը։
Միաժամանակ հայտնել է, որ Կազմակերպությանը անհատույց օգտագործման տրամադրված գույքի կազմում ներառված չէ շենքը սպասարկող 15,4 քառ մետր մակերեսով կաթսայատունը (անշարժ գույքի նկատմամբ իրավունքների պետական գրանցման թիվ 22012026-01-0555 վկայական, այսուհետ՝ Անշարժ գույք), ուստի խնդրել է Անշարժ գույքն Կազմակերպությանը ամրացնել անհատույց օգտագործման իրավունքով։ 
Հաշվի առնելով վերոգրյալը, Կոմիտեն՝ առաջնորդվելով «Պետական ոչ առևտրային կազմակերպությունների մասին» օրենքի 5-րդ հոդվածի պահանջներով, մշակել է «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է վերոնշյալ տարածքը անժամկետ  անհատույց օգտագործման իրավունքով ամրացնել կազմակերպությանը:
[bookmark: _Hlk227322551]Հայաստանի Հանրապետության կառավարության 06.03.2025 թվականի N 262-Ն որոշման հիմքով Կոմիտեի և «Հիդրոօդերևութաբանության և և մոնիթորինգի կենտրոն ՊՈԱԿ-ի միջև 03.04.2025 թվականին կնքվել է ոչ բնակելի տարածքի անհատույց օգտագործման թիվ 16/0025 պայմանագիրը, նախատեսվում է Նախագծի հաստատվելուց հետո վերոնշյալ պայմանագրում կատարել համապատասխան փոփոխություններ։
«Անշարժ գույք անհատույց օգտագործման իրավունքով ամրացնելու մասին»  Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով «Կրթություն և 6․7 կետով «Պետական գույքի արդյունավետ կառավարում բաժիններում ամրագրված ծրագրերից:
 


